
Wa ya halicci sammai da kasa da abinda ke 

tsakanin su na halittu masu girma wadanda ba’a iya 

gane yawansu? 

Wa ya kera wannan nagartaccan tsarin kayatacce 

a sama da kasa ? 

Wa ya halicci mutum ya kuma ba shi ji da gani da 

hankali? Ya sanya shi mai iko akan tsururutar ilimai 

da gane hakikanin abubuwa ? 

Yaya zaka fassara wannan kira gwananna dake 

na'urorin (gabban) jikinka da suke kuma a jukkunan 

kasantattu suna aiki? kuma wanene ya kage su? 

Ta yaya wannan kasantacce mai girma yake 

tsaruwa kuma yake tabbatuwa tare da ƙa’idojin sa, 

waɗanda suke kiyaye shi, kiyaye wa ta ƙwarewa 

tsawon shudewar waɗannan shekaru? 

Wa ya sanya wadannan tsare-tsare wadanda suke 

tafiyar da wannan halittar (rayuwa da mutuwa, 

bibikon rayuwa, dare da yini, canjin lokuta … 

Shin wannan kasantacce (halittu) shi ne ya halicci 

kansa? Ko ya zo ne ba daga wurin kowa ba? Ko 

kuma an same shi kawai kwatsam? 

Saboda me mutum yake yin imani da abubuwan da 

ba ya ganisu, kamar: (Tunani hankali, rai, ji a jika, da 

so.) a she ba saboda yana ganin alomominsu ba ne? 

To tayaya mutum zai yi musun samuwar Mahaliccin 

wadannan abubuwa masu girma, alhalin yana ganin 

alamomi na halittarsa da aikinsa da kuma 

rahamarsa? 

Babu wani mutum da zai yarda a ce da shi: Ai 

wannan gidan kawai ya samu ne ba tare da wani ne 

ya gina shi ba! Ko a ce da shi: Ai babu ita ce ta samar 

da wannan gidan! To ta yaya wasu daga cikin mutane 

za su gasgata wanda yake cewa wannan duniyar mai 

girma ta zo ne ba tare da Mahalicci ba?. Tayaya mai 

hankali zai yarda a ce da shi wannan ginin (na sama 

da ƙasa) wanda ke cike da ƙwarewa ya samu ne 

haka kawai? 

Allah - Madaukakin sarki - Ya ce: 

مۡ ﴿
َ
ءۡ ۡۡغَي رِۡۡۡمِنۡ ۡۡخُلقُِوا ۡۡۡأ مۡ ۡۡشَي 

َ
مۡ ٣٥ۡۡۡۡٱل خََٰلقُِونَۡۡۡهُمُۡۡۡأ

َ
مََٰوََٰتِۡۡۡخَلقَُوا ۡۡۡأ رۡضَۡ ۡۡٱلسَّ

َ
َّاۡۡبلَۡۡوَٱل أ ۡۡل

 ۡ[36-35ۡ: الطورۡ]ۡۡ﴾٣٦يوُقنُِونَۡ
ko an halicce su ba tare da mai halitta ba, ko kuma 

su ne masu halitta ko sun halicci sammai da kassai, ba 

hakaba, su ba sa tabbatarwa{32 : 52} 

Allah Mai tsarki kuma Madaukaki 

Akwai Ubangiji kuma mahalicci guda daya, yanada sunaye 

da suffofi masu yawa masu girma, wadanda suke nuna 

cikarsa, yana daga sunsyensa: mahalicci, mai jinkai, mai 

azurtawa, mai karamci, da kuma sunsnsa "ALLAH' wanda shi 

ne suna mafi shahara daga sunayensa Ubangiji tsarkakakke 

madaukaki, ma'anarsa: wanda ya cancanci bauta shi kadai, 

ba shi da abokin tarayya. 

Allah - Maɗaukakin sarki - a ckin Alkur’ani mai girma Ya ce: 

ُۡۡۡهُوَۡۡۡقلُ ۡ﴿  ١ُۡۡۡأحََدۡ ۡۡٱللَّّ مَدُۡۡۡٱللَّّ َّهُۥۡۡيكَُنۡۡوَلمَۡ ٣ۡۡۡۡيوُلدَۡ ۡۡوَلمَۡ ۡۡيلَدِۡ ۡۡلمَۡ ٢ۡۡٱلصَّ ۡۡ﴾٤أحََدُ ۡۡۡكُفُوًاۡۡل
ۡۡ[4-1ۡ: الإخلاص]

"Ka ce: "Shi ne Allah Makaɗaĩci." * Allah wanda ake nufin 

Sa da buƙata * Bai haifa ba kuma ba’a haife Shi ba * Kuma 

babu wani da yake kini a gareShi{1-4 :112}. 

kuma Allah Madaukaki ya ce: 

 ﴿ُۡ َّاۡۡإلََِٰهَۡۡۡلاَۡ ۡۡٱللَّّ َّهُۥۡۡنوَ م  ۡۡۡوَلاَۡۡسِنَة ۡۡۡتأَ خُذُهُۥۡۡلاَۡۡٱل قَي ومُ ۡۡۡٱل حَيۡ ۡۡهُوَۡۡۡإلِ مََٰوََٰتِۡۡۡفيِۡۡۡمَاۡۡل ۡۡٱل أرَۡضِۡ ۡۡفيِۡۡۡوَمَاۡۡٱلسَّ
َّذِيۡۡۡذَاۡۡمَن فَعُۡۡۡٱل  ۥۡۡۡيشَ  َّاۡۡعِندَهُ ۡۡۡإلِ لَمُۡۡۡبإِذِ نهِ ِۦ ۡ ۡۡوَمَاۡۡأَي دِيهِمۡ ۡۡبَي نَۡۡۡمَاۡۡيَع  ءۡ ۡۡيُحيِطُونَۡۡۡوَلاَۡۡخَل فَهُم  ِنۡ ۡۡبشَِي  ۡۡم 

 ۦۡ َّاۡۡعِل مِهِ مََٰوََٰتِۡۡۡكُر سِي هُۡۡۡوسَِعَۡۡۡشَا ءَ ۡۡۡبمَِاۡۡإلِ ظُهُمَا ۡۡۡيـَ ُودُهُۥۡۡوَلاَۡۡوَٱل أرَۡضَۡ ۡۡٱلسَّ ۡۡ﴾ ٢٥٥ٱل عَظِيمُۡۡۡٱل عَليِۡ ۡۡوهَُوَۡۡۡحِف 
 ۡ[255ۡ: البقرة]

{Allah, bãbu wani Ubangiji fãce Shi, Rãyayye, Mai tsayuwa 

da kõme, gyangyaɗi bã ya kãma Shi, kuma barci bã ya kãma 

Shi, Shi ne da abin da yake a cikin sammai da abin da yake a 

cikin ƙasa. Wanene wanda yake yin cẽto a wurinSa, fãce da 

izninSa? Yana sanin abin da yake a gaba gare su da abin da 

yake a bãyansu. Kuma bã su kẽwayẽwa da kõme daga 

ilminSa, fãce da abin da Ya so. KursiyyunSa ya yalwaci 

sammai da ƙasa. Kuma tsare su bã ya nauyayarSa. Kuma Shi 

ne Maɗaukaki, Mai girma}{255:2}. 

Suffofin Ubangiji tsarkakakke madaukaki 

Ubangiji shi ne wanda ya halacci kasa ya kuma 

horeta, ya sanya ta ingantacciya ga halittarsa ( wacce 

za su iya rayuwa a kanta) shi ne kuma wanda ya 

halicci sammai da abinda ke tsakaninsu na halittu 

masu girma, kuma ya sanya rana da wata da dare da 

wuni, wannan gwanannan tsari wanda yake nuni a 

bisa girmansa. 

Ubangiji shi ne wanda ya hore mana iska, wacce 

ba za mu iya rayuwa ba sai da ita, shi ne kuma 

wanda yake saukar da ruwan sama a gare mu, ya 

hore mana koguna da koramu, shi ne wanda yake 

ciyar damu abinci a yayin da muke yantayi a cikkunan 

iyayenmu, ba wani karfi a gare mu, shi ne  kuma yake 

sanya jini da yake gudana a jijiyoyin mu, ya sanya 

zuciyoyin mu suna bugawa koda yaushe, tun daga 

ranar haihuwarmu zuwa mutuwar mu. 

Allah - Madaukakin sarki - Ya ce: 

﴿ُۡ رجََكُمۡۡوَٱللَّّ خ 
َ
ِنۡ ۡۡأ هََٰتكُِمۡ ۡۡبُطُونِۡۡۡم  مَّ

ُ
لمَُونَۡۡۡلاَۡۡأ اۡۡتَع  عَۡۡۡلكَُمُۡۡۡوجََعَلَۡۡۡشَي ـ ٗٔ م  ۡۡٱلسَّ

ب صََٰرَۡ
َ
ف ـ ِدَةَۡۡۡوَٱل أ

َ
كُرُونَۡۡلعََلَّكُمۡ ۡۡوَٱل أ  ۡ[78ۡۡ: النحل]ۡ﴾٧٨تشَ 

Kuma Allah ne Ya fitar da ku daga cikunan iyãyenku, 

ba da kunã sanin kõme ba, kuma Ya sanya muku ji da 

gannai da zukãta, tsammãninku zã ku gõde.{78 :16} 

Ubangiji abin bautawa, babu makawa lalle 

ya siffantu da siffofin cika 

Mahaliccin mu ya azurta mu da hankula, da za su 

gane girman sa, ya kuma dasa mana halittar asali da 

take nuni a bisa cikarsa, kuma cewa shi ba zai  yi wu 

ba ya siffantu da tawaya. 

Lalle tilas ibada ta kasance ga Allah madaukaki shi 

kadai,  shi ne cikakke wanda ya cancanci a bauta 

masa, duk abinda aka bautawa da ba shi ba, to shi 

batacce ne kuma tauyayye, mutuwa da karewa za su 

bijiro masa. 

Ba zai yi wu ba abin bautawa ya kasnce mutum ko 

gunki ko bishiya ko dabba. 

Ba ya dacewa ga mai hankali, ya bautawa wani sai 

cikakke, to, ta yaya zai bautawa abin halitta wanda 

yake kasa da shi! 

Ba zai yi wu ba Ubangiji ya kasance dantayi a ckin 

wata mace, kuma a haife shi kamar yadda ake 

haihuwar jarirai! 

Ubangiji shi ne wanda ya halicci halittu, halittu suna 

cikin damkarsa, kuma suna karkashin rinjayin sa, ba 

zai yi wu dan Adam ya cutar da shi ko wani ya 

azabtar da shi ko ya kaskantar da shi ba ! 

Ba zai yi wu ba Ubangiji ya mutu! 

Ubabgiji shi ne wanda ba ya mantuwa, ba ya bacci, 

ba ya cin abinci, shi mai girma ne, ba zai yi wu ba 

mata ta kasance a gare shi ba, ko da mahalicci yana 

da siffofin girma, ba zai yi wu ba har abada ya siffantu 

da bukata ko tawaya, dukkan nassoshi wadanda a 

ckinsu akwai abinda yake sabawa girman mahalicci 

daga abinda ake dangantawa zuwa annabawa, su 

nassoshi ne wadanda aka jirkita (ma'anarsu) ba su 

zamo daga ingantaccen wahayi ba,wanda annabi 

Musa da Isa da wasu annabawan suka zo  da shi ba, 

tsira da aminci ya tabbata a gare su 

Allah - Madaukakin sarki - Ya ce: 

هَاۡ﴿ ي 
َ
أ تَمِعُوا ۡۡۡمَثَلۡ ۡۡضُربَِۡۡۡٱلنَّاسُۡۡۡيََٰٓ ۡۡۡفٱَس   ۥ  َّذِينَۡۡۡإنَِّۡۡۡلهَُ عُونَۡۡۡٱل ِۡۡۡدُونِۡۡۡمِنۡۡتدَ  ۡۡلنَۡۡٱللَّّ
تَمَعُوا ۡۡۡوَلوَِۡۡۡذُباَبٗٔاۡۡيَخ لقُُوا ۡ  ۥۡۡۡٱج  لبُ هُمُۡۡۡوَإِنۡۡۡلهَُ باَبُۡۡۡيسَ  اۡۡٱلذ  َّاۡۡۡشَي ـ ٗٔ تنَقِذُوهُۡۡۡل ۡۡضَعُفَۡۡۡمِن هُۡ ۡۡيسَ 
البُِۡ لُوبُۡۡۡٱلطَّ َۡۡۡقَدَرُوا ۡۡۡمَا٧٣ۡۡوَٱل مَط  ۡۡۡحَقَّۡۡۡٱللَّّ  ۦ  ِ رهِ َۡۡۡإنَِّۡۡۡقدَ  -73ۡۡ: الحج]ۡۡ﴾٧٤عَزِيزۡ ۡۡلقََويِۡ ۡۡٱللَّّ

74]ۡۡ
Ya ku mutãne! An buga wani misãli, sai ku saurãra 

zuwa gare shi. Lalle ne waɗanda kuke kira baicin Allah, 

bã zã su halitta ƙudã ba, kõ da sun tãru gare shi, kuma 

idan ƙudãn ya ƙwãce musu wani abu, bã zã su kuɓutar 

da shi ba daga gare shi. Mai nẽma da wanda ake 

nẽman gare shi sun raunana. * Ba su girmama Allah 

hakikanin girmanSa ba. Lalle ne Allah, haƙĩƙa, Mai ƙarfi 

ne, Mabuwãyi.{74,73 :22} 

Shin zai yi wu a hankalce mahalicci ya bar 

mu, ba tare da wahayi ba? 

Shin zai yi wu  a hankalce, ace Allah ya halicci duk 

wadannan halittu ba tare da wata manufa ba, shin ya 

halicce su don wasa, ga shi kuma shi ne gwani masani? 

Shin zai yi wu a hankalce cewa, wanda ya halicce mu da 

wannan kyautataccen tsari, ya kuma hore mana abinda ke 

cikin sammai da kasa, a ce ya halicce mu, ba tare da wata 

manufa ba, ko ya bar mu ba tare da amsa mafi 

muhimmancin  tambayoyi ba, wadanda za su ja hankalin 

mu, misalin: saboda me muke a nan? menene zai kasance  

bayan mutuwa? menene manufar halittar mu? 

Ba haka ba, Allah ya aiko mazanni, don mu san manufar 

samuwar mu, kuma me yake so a gare mu? 

Allah ya aiko manzanni don su bamu labarin cewa shi 

kadai yake, wanda ya cancanci a bauta masa, kuma mu 

san yaya za mu  bauta masa, kuma su isar mana da 

umarninsa da haninsa, su koya mana kyawawan dabi'u 

wadanda idan muka yi riko da su rayuwar mu za ta 

daukaka, alkhairai da albarkatu za su game ta. 

Hakika Allah ya aiko manzanni masu yawa misalin 

(annabi Nuhu, annabi Ibrahim, annabi Musa, annabi Isa) 

kuma Allah ya baiwa wadannan manzanni ayoyi da 

mu'ujizozi wadanda suke nuni a bisa gaskiyar su, kuma 

suke tabbatar da cewa su manzanni ne daga gurin 

mahalicci. 

Karshen manzanni shi ne annabi Muhammad- tsira da 

amincin Allah su tabbata a gareshi- hakika Allah ya saukar da 

Alkur'ani a gare shi. 

Kuma hakika Manzanni sun ba mu labari a bayyane cewa 

wannan rayuwa jarrabawa ce, kuma lalle rayuwa ta hakika  

zata  kasance ne bayan mutuwa 

Kuma cewa a lahira akwai Aljanna ga muminai wadanda 

suka bautawa Allah shi kadai ba tare da  abokin tarayya a 

gare shi ba, kuma suka yi imani da dukkanin manzanni, 

haka nan kuma a lahira akwai wuta wacce Allah ya 

tanadeta ga kafirai, wadanda suka bautawa wasu alloli tare 

da Allah ko suka kafirce wa mu'ujizozin manzanni daga 

manzannin Allah. 

Allah - Madaukakin sarki - Ya ce: 

اۡۡۡءَادَمَۡۡۡيََٰبَنيِۡ ﴿  ِنكُمۡ ۡۡرسُُلۡ ۡۡيأَ تيِنََّكُمۡ ۡۡإمَِّ ونَۡۡۡم  قَىَٰۡۡۡفَمَنِۡۡۡءَايََٰتيِۡۡۡعَليَ كُمۡ ۡۡيَقُص  لحََۡۡۡٱتَّ ۡۡفَلاَۡۡوَأصَ 
ۡ َّذِين٣٥َۡۡۡيَح زَنوُنَۡۡۡهُمۡ ۡۡوَلاَۡۡعَليَ هِمۡ ۡۡخَو ف  بوُا ۡۡۡوَٱل بَرُوا ۡۡۡبِـَٔايََٰتنَِاۡۡكَذَّ تَك  لََٰٓئكَِۡۡۡعَن هَا ۡۡۡوَٱس  حََٰبُۡۡۡأوُ  ارِۡ ۡۡأصَ  ۡۡٱلنَّ
 ۡ[36-35ۡۡ: الأعراف]ۡ﴾٣٦خََٰلدُِونَۡۡفيِهَاۡهُمۡ 

Yã ɗiyan Ãdam! Ko dai wasu manzanni, daga cikinku, su jẽ 

muku, sunã gaya muku ayõyiNa to, wanda ya yi taƙawa, 

kuma ya gyara aikinsa, to, bãbu tsoro a kansu, kuma bã su 

yin baƙin ciki. * Kuma waɗanda suka ƙaryatã game da 

ãyõyinMu, kuma suka yi girman kai daga gare su, waɗannan 

sũ ne abõkan wuta, sũ, a cikinta madawwama ne.{35,36 :7} 

Kuma tsarki ya tabbatar masa ya ce: 

نََٰكُمۡ ۡۡأَنَّمَاۡۡأفَحََسِب تُمۡ ﴿  اۡۡخَلَق  ۡۡ[115ۡ: المؤمنونۡ]ۡ﴾١١٥ۡترُ جَعُونَۡۡلاَۡإلِيَ نَاۡوَأَنَّكُمۡ ۡعَبَثٗٔ
{Shin, to, kun yi zaton cẽwa Mun halicce ku ne don wãsa 

kuma lalle ku, zuwa gare Mu, bã zã ku kõmo ba} ?{115:23} 

ALKUR'ANI MAI GIRMA 

Alkur'ani mai girma shi zancan Allah ne madaukaki, 

wanda ya saukar da shi ga karshen manzanni annabi 

Muhammad, kuma shi ne mafi girman mu'ujiza da 

take nuni a bisa gaskiyar annabtar annabi 

Muhammad-tsira da aminci su tabbata a gare shi - 

gaskiya ne a hukunce-hukuncen sa, gaskiya a 

labarunsa, kuma hakika Allah ya kalubalanci masu 

karyatawa da su zo  da koda da sura daya irin 

wannan Alku'ani, sai suka gajiya a bisa haka, saboda 

kyan salon sa da kyautatuwar lafuzan sa, kuma 

hakika ya kunshi manya-manyan dalilai na hankali da 

hakikanin na ilimi, wadanda suke nuni a bisa cewa 

wannan Littafi (Alkur'an) ba zai yi wu a ce ya kasan 

ce daga samarwar dan adam ba, a'a shi zancen 

Ubangijin dan adam ne, tasrki da daukaka sun 

tabbatar masa 

ME YASA MANZANNI SUKE DA YAWA? 

Hakika Allah ya aiko manzanni tun farkon zamani, don su 

kira mutane zuwa ga Ubangijin su, kuma su isar musu da 

umarninsa, da hane-hanan sa, kiran su (manzanni) gaba 

daya ya kasance ne (akan) bautar Allah ne shi kadai, mai 

girma da daukaka, duk sa'adda wata al'umma ta fara barin ko 

canza abinda manzonta ya zo da shi, na umarnin kadaita 

Allah, sai Allah ya dorawa wani manzon daban, don ya gyara 

matafiyar, ya kuma maida mutane zuwa halitta ta asali 

kubutacciyya, ta hanyar kadaita Allah, da yi masa biyayya, 

har Allah ya cika manzanni da annabi Muhammad tsira da 

aminci su tabbata a gare shi, wanda ya zo da shari'ah 

madawwamiya, mai gamewa ga dukkanin ‘yan adam har 

zuwa ranar alkiyama,(shari'ah) ce cikakkiya ta kuma shafe 

shari'o'in da suke gabaninta, Ubangiji- ya girmama kuma ya 

daukaka- ya lamincewa wannan shari'ar da sakon wanzuwa 

da dawwama har zuwa ranar alkiyama. 

Saboda haka mu musulmi muna imani- kamar  yadda Allah 

ya umarta- da dukkanin manzanni da Littattafan da suka 

gabata. 

Allah - Madaukakin sarki - Ya ce: 

ب هِۦِۡۡمِنۡۡإلِيَ هِۡۡۡأنُزلَِۡۡۡبمَِا ۡۡۡٱلرَّسُولُۡۡۡءَامَنَۡ﴿ مِنُونَۡ ۡۡرَّ ِۡۡۡءَامَنَۡۡۡكُل ۡۡۡوَٱل مُؤ  ۡۦۡۡوَمَلََٰٓئكَِتهِۦِۡۡبٱِللَّّ ۡۡوَكُتُبهِِ
قُِۡۡۡلاَۡۡوَرسُُلهِۦِ ِنۡۡۡأحََدۡ ۡۡبَي نَۡۡۡنُفَر  ۡۡۡم  نَاۡۡوَقَالوُا ۡۡۡر سُلهِ ِۦ نَا ۡۡۡسَمِع  رَانَكَۡۡۡوَأطََع  ۡۡ﴾٢٨٥ٱل مَصِيرُۡۡۡوَإِليَ كَۡۡۡرَبَّنَاۡۡغُف 

ۡۡ[285ۡ: البقرة]
Manzo ya yi imani da abinda aka saukar izuwa gare shi 

daga Ubangijin sa da muminai, kowanne ya yi imani da Allah 

da mala'ikun sa da littatafan sa da manzannin sa, ba ma 

rabewa tsakanin wani daga manzannin sa, suka ce mun ji 

kuma mun yi biyayya, muna neman gafarar ka Ubangijin mu 

makoma tana gare ka. {285 :2}. 

Mutum ba zai kasance mumini ba, har sai 

ya yi imani da dukkanin manzanni 

Allah shi ne wanda ya aiko manzanni, wanda ya 

kafirce da wani sako guda daya daga gare su, to, 

hakika ya kafirta da dukkannin su, babu wani zunubi 

mafi girma fiye da mutum ya ki karbar wahayin da 

Allah ya yi, babu makawa yin imani da dukkanin 

manzanni domin shiga aljanna. 

Wajibi akan kowa a wannan zamani ya yi imani da 

dukkan manzannin Allah, hakan kuma ba zai kasance 

ba sai ya yi imani, kuma ya bi (annabi) na karshen su 

kuma cikamakin su, annabi Muhammad tsira da 

amincin Allah ya tabbata a gare shi. 

Allah ya ambata a cikin Alkur'ani mai girma cewa 

duk wanda ya ki yin imani da wani manzo daga cikin 

manzannin Allah, shi mai kafircewa Allah ne, mai 

karyatawa ne ga wahayinsa. 

Ka karanta aya mai zuwa: 

َّذِينَۡۡۡإنَِّۡ﴿ فُرُونَۡۡۡٱل ِۡۡۡيكَ  نۡۡۡوَيرُيِدُونَۡۡۡوَرسُُلهِۦِۡۡبٱِللَّّ
َ
ِقوُا ۡۡۡأ ِۡۡۡبَي نَۡۡۡيُفَر  ۡۡوَرسُُلهِۦِۡۡٱللَّّ

مِنُۡۡۡوَيقَُولوُنَۡ ۡۡۡنؤُ  فُرُۡۡۡببَِع ض  ۡۡۡوَنكَ  نۡۡۡوَيرُِيدُونَۡۡۡببَِع ض 
َ
َٰلكَِۡۡۡبَي نَۡۡۡيَتَّخِذُوا ۡۡۡأ ١٥٠ۡۡسَبيِلاًۡۡذَ

لََٰٓئكَِۡ و 
ُ
َٰفرُِونَۡۡهُمُۡۡأ ا ۡۡٱل كَ ناَۡۡحَق ٗٔ تَد  ع 

َ
َٰفرِِينَۡۡۡوَأ كَ

اۡۡۡعَذَابٗٔاۡللِ  هِينٗٔ ۡۡ[151-150ۡ: النساءۡ]ۡ﴾١٥١م 
Lalle ne, waɗanda suke kãfircewa da Allah da 

ManzonSa kuma sunã nufin su rarrabe a tsakãnin Allah 

da manzanninSa, kuma sunã cẽwa: "Munã ĩmãni da 

sãshe, kuma munã kãfirta da sãshe." Kuma sunã nufin 

su riƙi hanya a tsakãnin wannan. * Waɗannan sũ ne 

kãfirai sõsai, kuma Mun yi tanadi, dõmin kãfirai, azãba 

mai walãkantarwa.{150,151 :4} 

MENENE MUUSULINCI? 

Musulinci shi ne mika wuya ga Allah madaukaki da 

kadaita shi, da mika wuya a gare shi ta hanyar yi 

masa biyayyya, da riko ga shari'arsa da yarda da 

karba. 

Hakika Allah ya aiko manzanni don sako guda 

daya, shi ne: kira zuwa bautar Allah shi kadai babu 

abokin tarayya a gare shi. 

Musulunci shi ne addinin dukkanin annabawa, 

kiransu guda daya ne, shari'o'in su ne mabanbanta, 

musulmai a yau su kadai ne masu riko da 

ingaantaccen  addini, wanda dukkanin annabawa 

suka zo da shi, sakon musulinci a wannan zamani shi 

ne gaskiya, Ubangiji da ya aiko annabi Ibrahim da 

annabi Musa da annabi Isa, shi ne wanda ya aiko 

cikamakin manzanni annabi Muhammad, kuma 

hakika shari'ar Musulunci ta zo mai shafewa ga 

abinda ya rigayeta na shari'o'i. 

Lalle dukkanin addinai wadanda a yau mutane 

suke bauta da su banda Musulunci, addinai ne da 

‘yan adam suka samar da su, ko kuma sun kasance 

addinan Allah ne,  sannan sai  hannanyen ‘yan adam 

su ka yi  wasa da su, sai   suka wayi gari ababan 

cudanyawa da dandazon tasuniyoyi da suka dinga 

gadarwa junan su, da kuma kokarin (binciken) ‘yan 

adam, amma akidar musulmai ita akida ce guda daya 

bayyananniya, ba ta canzawa,  yi duba zuwa 

Alkur'ani mai girma, shi littafi ne guda daya a 

dukkanin garurruwan musulmi. 

Allah - Maɗaukakin sarki - a ckin Alkur’ani mai 

girma Ya ce: 

ِۡۡۡءَامَنَّاۡۡقلُ ۡ﴿ نزلَِۡۡۡوَمَا ۡۡۡبٱِللَّّ
ُ
نزلَِۡۡۡوَمَا ۡۡۡعَليَ نَاۡۡأ

ُ
مََٰعيِلَۡۡۡإبِ رََٰهيِمَۡۡۡعلَىََٰٓۡۡۡأ حََٰقَۡۡۡوَإِس  ۡۡوَإِس 

قُوبَۡ بَاطِۡۡۡوَيعَ  س 
َ
وتيَِۡۡۡوَمَا ۡۡۡوَٱل أ

ُ
ب هِِمۡ ۡۡمِنۡۡۡوَٱلنَّبيِ ونَۡۡۡوعَِيسَيَٰۡۡۡمُوسَيَٰۡۡۡأ قُِۡۡۡلاَۡۡۡرَّ حَدۡ ۡۡبَي نَۡۡۡنُفَر 

َ
ۡۡأ

ِن هُمۡ  لمُِونَۡۡۡلهَُۥۡوَنَح نُۡۡم  لََٰمِۡۡغَي رَۡۡيبَ تَغِۡۡوَمَن٨٤ۡمُس  اۡۡٱل إسِ  بَلَۡۡفلَنَۡدِينٗٔ ۡۡٱلۡأٓخِرَةِۡۡفيِۡوهَُوَۡۡۡمِن هُۡۡيُق 
ۡۡ[85-84ۡ: عمرانۡآلۡ]ۡ﴾٨٥ٱل خََٰسِرِينَۡۡمِنَۡ

Ka ce: "Mun yi ĩmãni da Allah kuma da abin da aka 

saukar mana da abin da aka saukar wa Ibrãhĩma da 

Isma'ĩla da Is'hãƙa da Yãƙũba da jĩkõki, da abin da aka 

bai wa Mũsã da ĩsã da annabãwa daga Ubangijinsu, bã 

mu bambantãwa a tsakãnin kõwa daga gare su. Kuma 

mũ, zuwa gare Shi mãsu sallamãwa ne." * Kuma 

wanda ya nẽmi wanin Musulunci ya zama addini, to, bã 

zã a karɓa daga gare shi ba. Kuma shi a Lãhira yana 

daga cikin mãsu hasãra.[84,85, :3} 

ME MUSULMAI SUKE KUDIRCEWA 

DANGANE DA ANNABI ISA AMINCIN 

ALLAH YA TABBATA A GARE SHI ? 

Shin kasan cewa yana wajaba akan musulmai su yi 

imani da annabin Allah Isa, su so shi, su girmama shi, su yi 

imani da sakon sa, wanda shi ne kira zuwa bautawa Allah 

shi kadai ba shi da abokin tarayya! musulmai  suna 

kudircewa annabi Isa da  annabi Muhammaad (tsira da 

amincin Allah su tabbata agare su) sun kasan ce annabawa ne, 

kuma an aiko su don su shiryar da mutane zuwa hanyar 

Allah da hanyar aljanna. 

Muna kudircewa annabi Isa - amincin Allah ya tabbata 

agarea shi ya kasance daga mafi girman manzanni, 

wadanda Allah madaukakin sarki ya aiko su, kuma muna 

kudircewa, shi (annabi Isa) an haife shi ne ta yanayi mai 

gajiyarwa, hakika Allah ya bamu labari a cikin Alkur'ani 

cewa shi ya halicci annabi Isa ba tare da uba ya kasance a 

gare shi ba, kamar yadda ya halicci annabi Adam ba tare 

da uwa ko uba ba, Allah mai iko ne a bisa komai. 

Kuma muna kudircewa cewa, annabi Isa ba Allah ba ne, 

kuma ba dan Allah ba ne, kuma ba'a gicciye shi ba, a'a shi 

yana raye, Allah ya daga shi zuwa  gare shi, don ya sauko 

a karshen zamani, yana mai hukunci mai adalci, zai 

kasance tare da musulmai, domin musulmai sun yi imani da 

kadaitakar Allah, wanda annabi Isa ya zo da ita da 

dukkanin annabawa. 

Hakika Alkur'ani mai girma ya bamu labari cewa, Nasara 

sun canja sakon annabi Isa, kuma akwai masu canzawar 

batattu, wadanda suka karkatar kuma suka canja abinda ke 

cikin Injila, suka kara wasu nassoshi da annabi Isa bai fade 

su ba, abinda zai gasgata haka kuwa shi ne, yawaitar 

littafan injila (maban-banta) da kuma samuwar  yawaitar 

warwara (karo da juna) a cikinsu. 

Hakika Allah ya ba mu labari cewa annabi Isa ya 

kasance yana bauta wa Ubangijinsa, bai nemi wani ya 

bauta masa ba, a'a ya kasance yana umartar mutanesa da 

su bautawa mahalccinsa, sai dai shaidan ya sanya Nasara 

suke bautawa annabi Isa, kuma Allah ya ba mu labari a 

cikin Alkur'ani cewa, shi ba ya gafartawa   wani da ya 

bautawa wanin Allah, kuma lalle annabi Isa ranar alkiyama 

zai barranta (nisantar da kansa) daga wadanda suka bauta 

masa, zai ce da su, na umarce ku da ku bautawa mahalcci, 

ban neme ku da ku bauta min ba.  Daga dalilan haka 

fadarsa madaukakin sarki: 

لَۡ﴿ أهَ  لوُا ۡۡۡلاَۡۡٱل كِتََٰبِۡۡۡيََٰٓ ِۡۡۡعلَىَۡۡتَقُولوُا ۡۡۡوَلاَۡۡدِينكُِمۡ ۡۡفيِۡۡۡتَغ  َّاۡۡٱللَّّ مَاۡۡٱل حقََّ ۡۡۡإلِ ۡۡعِيسَيۡۡۡٱل مَسِيحُۡۡۡإنَِّ
يَمَۡۡۡٱب نُۡ ِۡۡۡرَسُولُۡۡۡمَر   ۥۡۡۡٱللَّّ َٰهَا ۡۡۡوكََلمَِتُهُ يَمَۡۡۡإلِيََٰۡۡۡأَل قَى ِن هُۡ ۡۡوَرُوحۡ ۡۡمَر  ِۡۡۡفَـ َامِنُوا ۡۡۡم  ۡۡۡبٱِللَّّ َٰثَة  ۡۡۡتَقُولوُا ۡۡۡوَلاَۡۡوَرسُُلهِِ ۦ ۡثلََ

اۡۡۡٱنتَهُوا ۡ ۡ ۡۡخَي رٗٔ مَاۡۡلَّكُم  ُۡۡۡإنَِّ ۡ ۡۡإلََِٰه ۡۡۡٱللَّّ  ۥۡۡۡوََٰحِد  َّهُۥۡۡوَلدَ  ۡۡۡلهَُۥۡۡيكَُونَۡۡۡأنَۡۡۡسُب حََٰنَهُ مََٰوََٰتِۡۡۡفيِۡۡۡمَاۡۡل ۡۡفيِۡۡۡوَمَاۡۡۡٱلسَّ
ِۡۡوَكَفَىَٰۡۡٱل أرَۡضِۡ   ۡ[171ۡ: النساء]ۡ﴾ ١٧١وَكيِلٗٔاۡبٱِللَّّ

Ya ma'abota littafi kada ku zurfafa a addininku kada ku fadi 

(wata magana) ga Allah sai gaskiya, kadai masihu Isa dan 

Maryama manzon Allah ne kuma kalmarsa ce ya jefa ta zuwa 

Maryama da rai daga gare shi, ku yi imani da Allah, da 

manznninsa kada ku ce uku ne, ku hanu shi yafi alkhairi a 

gare ku, kadai Allah Ubangiji ne daya, tsarki ya tabbata a gare 

shi, Da ya kasance a gare shi, abinda yake cikin sammai  da 

kasa na sa ne, Allah ya isa abin dogoro.{171 : 4}. 

Allah Madaukaki ya ce 

ُۡۡۡقَالَۡۡۡوَإِذۡ ﴿  يَمَۡۡۡٱب نَۡۡۡيََٰعيِسَيۡۡۡٱللَّّ خِذُونيِۡۡۡللِنَّاسِۡۡۡقلُ تَۡۡۡءَأنَتَۡۡۡمَر  ِ ۡۡۡدُونِۡۡۡمِنۡۡإلََِٰهَي نِۡۡۡوَأمُ يَِۡۡۡٱتَّ ۡقَالَۡۡۡٱللَّّ
ۡ ۡۡليِۡۡۡليَ سَۡۡۡمَاۡۡأقَوُلَۡۡۡأنَۡ ۡۡليِۡ ۡۡيكَُونُۡۡۡمَاۡۡسُب حََٰنَكَۡ  ۥۡۡۡفَقَدۡ ۡۡقُل تُهُۥۡۡكُنتُۡۡۡإنِۡۡۡبِحقَ   تَهُ لَمُۡۡۡعَلمِ  ۡۡفيِۡۡۡمَاۡۡتَع 
سِيۡ لَمُۡۡوَلاَۡ ۡنَف  سِكَ ۡۡفيِۡۡۡمَاۡأعَ  َٰمُۡۡۡأنَتَۡۡإنَِّكَۡۡنَف   ۡ[116ۡۡ: المائدة]ۡۡ﴾ ١١٦ٱل غُيُوبِۡۡعَلَّ

Kuma a lõkacin da Allah Ya ce: "Yã Ĩsã ɗan Maryama! 

Shin, kai ne ka ce wa mutãne, 'Ku riƙe ni, ni da uwata, 

abubuwan bautãwa biyu, baicin Allah?" (Ĩsã) Ya ce: 

"Tsarkinka yã tabbata! Bã ya kasancewa a gare ni, in faɗi 

abin da bãbu wani hakki a gare ni. Idan nã kasance nã faɗe 

shi, to lalle Ka san shi, Kanã sanin abin da ke a cikin raina, 

kuma bã ni sanin abin da ke a cikin nufinKa. Lalle ne Kai 

Masanin abubuwan fake ne."{116: 5} 

Wanda yake son tsira a lahira, wajibi ne akan sa ya shiga 

musulunci kuma ya bi annabi Muhammad tsira da amincin 

Allah su tabbata a gare shi. 

Yana daga tabbatattun bayanai wadanda annabawa da 

manzanni -amincin Allah ya tabbata a gare su - suka hadu 

a kansu, cewa babu wanda zai tsira a lahira sai musulmai, 

wadanda suka yi imani da Allah madaukakin sarki, ba su 

kuma hada bautarsa da wani abu ba, suka yi imani da 

dukkanin annabawa da manzanni, wadanda suka kasance 

a zamanin annabi Musa kuma suka yi imani da shi, suka bi 

koyarwarsa, to su wadannan musulmai ne kuma muminai 

managarta, sai dai da Allah ya aiko annabi Isa, ya wajaba a 

kan mabiya (annabi) Musa, su yi imani da annabi Isa, su 

kuma bi shi, wanda ya yi imani da annabi Isa wadannan 

musulmai ne managarta, wanda ya ki imani da (annabi) Isa 

kuma ya ce zan wanzu akan addinin annabi Musa, to 

wannan ba mumini ba ne, domin ya ki imani da annabin da 

Allah ya aiko shi, sannan bayan da Allah ya aiko karshen 

manzanni annabi Muhammad ya wajaba akan kowa ya yi 

imani da shi, Ubangiji shi ne wanda ya aiko annabi Musa da 

annabi Isa, shi ne kuma ya aiko cikamakin manzanni 

annabi Muhammad, duk wanda ya kafirce da sakon annabi 

Muhammad-tsira da amincin Allah su tabbata a gare shi- kuma ya 

ce zan wanzu a cikin  mabiyan annabi Musa ko annabi Isa, 

to wannan ba mumini ba ne. 

Ba ya isuwa mutum ya ce shi yana girmama musulmai, 

haka nan yin sadaka da taimakon miskinai ba za su ishe shi 

tsira a lahira ba, a'a ba makawa tilas sai ya kasance mai 

imani da Allah da littatafan sa da manzanninsa da ranar 

karshe, har Allah ya karbi hakan daga gare shi! babu wani 

zunubi mafi girma fiye da hada Allah da wani da kafircewa 

Allah, da kin imani da wahayi wanda Allah ya saukar da shi, 

ko kin annabtar karshen annabawansa, annabi 

Muhammad-tsira da amincin Allah su tabbata a gare shi- 

Yahudawa da Nasara wadanda suka ji aiko  (annabi) 

Muhammad manzan Allah-tsira da amincin Allah su tabbata a 

gare shi- suka ki imani da shi kuma suka ki shiga addinin 

musulinci, za su kasance a cikin wutar jahannama 

madawwama a cikinta har abada kamar yadda Allah 

madaukakin sarki ya ce: 

َّذِينَۡۡۡإنَِّۡ﴿  لِۡۡۡمِنۡ ۡۡكَفَرُوا ۡۡۡٱل رِكيِنَۡۡۡٱل كِتََٰبِۡۡۡأهَ  لََٰٓئكَِۡۡۡفيِهَا  ۡۡۡخََٰلدِِينَۡۡۡجَهَنَّمَۡۡۡناَرِۡۡۡفيِۡۡۡوَٱل مُش  ۡۡهُمۡ ۡۡأوُ 
ۡۡ[6ۡۡ: البينة]ۡۡ﴾ ٦ٱل بَرِيَّةِۡۡشَرۡ 

Lalle ne waɗanda suka kafirta daga Ma’abota Littafi da 

mushirikai suna cikin wutar Jahannama suna madawwama a 

cikinta. Waɗannan su ne mafi ashararancin halitta.{6 :98} 

Alokacin da wani  sako ya sauka daga Allah zuwa ‘yan 

adam, ya wajaba akan kowanne daya da ya ji (bayanin) 

Musulunci ya kuma ji (bayanin) annabin karshe annabi 

Muhammad - tsira da amincin Allah su tabbata a gare shi-, ya yi 

imani da shi, kuma ya bi shari’ar sa, ya yi masa biyayya a 

umarninsa da haninsa, saboda haka wanda ya ji wannan 

sako na karshe kuma ya ki shi, to Allah ba zai karbi wani 

abu daga gare shi ba, kuma zai azabtar da shi a lahira, 

yana daga dalilan haka fadarsa madaukakin sarki. 

لََٰمِۡۡۡغَي رَۡۡۡيبَ تَغِۡۡۡوَمَن﴿  اۡۡٱل إسِ  بَلَۡۡۡفلََنۡۡدِينٗٔ ۡۡآلۡ]ۡۡ﴾ ٨٥ٱل خََٰسِرِينَۡۡۡمِنَۡۡۡٱلۡأٓخِرَةِۡۡۡفيِۡۡۡوهَُوَۡۡۡمِن هُۡۡۡيُق 
ۡۡ[85ۡ: عمرانۡ

Wanda ya nemi wanin musuulunci a matsayin addini to ba 

za a karba daga gare shi ba, shi kuma a lahira yana daga 

cikin asararruu.{85 :3} 

Kuma Allah Madaukaki ya ce: 

لَۡۡۡقلُ ۡ﴿  أهَ  ا ۡۡۡٱل كِتََٰبِۡۡۡيََٰٓ َّاۡۡوَبيَ نَكُمۡ ۡۡبيَ نَنَاۡۡسَوَا ء ۡۡۡكَلمَِة ۡۡۡإلِيََٰۡۡۡتَعَالوَ  بُدَۡۡۡألَ َّاۡۡنَع  َۡۡۡإلِ ركَِۡۡۡوَلاَۡۡۡٱللَّّ ۡۦۡۡنشُ  ۡۡبهِِ
ا ضُنَاۡۡيَتَّخِذَۡۡۡوَلاَۡۡشَي ـ ٗٔ ضًاۡۡبَع  بَابٗٔاۡۡبَع  ِنۡۡأرَ  ِ ۡۡۡدُونِۡۡۡم  ا ۡۡۡفَإنِۡۡۡٱللَّّ هَدُوا ۡۡۡفَقُولوُا ۡۡۡتوََلَّو  لمُِونَۡۡۡبأَِنَّاۡۡٱش  ۡۡ﴾ ٦٤مُس 

 ۡ[64ۡ: عمرانۡۡآل]
{Ka ce: "Yã ku Mutãnen Littãfi! Ku zo  zuwa ga kalma mai 

daidaitãwa a Tsakaninmu da ku; kada mu bauta wa kõwa fã 

ce Allah. Kuma kada mu haɗa kõme da Shi, kuma kada 

sãshenmu ya riƙi sãshe Ubangiji, baicin Allah." To, idan sun 

jũya bãya sai ku ce: "ku yi shaida cẽwa, lalle ne mu masu 

sallamã wa ne}{64 :3} 

MENENE YA WAJABA AKAINA DON IN 

ZAMA MUSLMI? 

Imani da wadannan rukunai shida yana wajaba 

domin shiga musulunci: 

Imani da Allah madaukaki, kuma shi ne mahalicci 

mai azurtawa mai tsarawa mamallaki, wani abu bai yi 

kama da shi ba, ba shi da mata ko Da, kuma shi 

kadai ya cancanci a bautawa. 

Imani da mala'iku, cewa su bayin Allah madaukaki 

sarki ne, ya halicce su daga haske, ya kuma sanya 

daga cikin ayyukan su, suna saukowa da wahayi ga 

annabawansa. 

Imani da dukkanin littattafai wadanda Allah ya 

saukar da su ga annabawansa (kamar Attaura da 

Injila) karshen littattafan shi ne Alkur'ani mai girma. 

Imani da dukkanin manzanni, kamar annabi Nuhu 

da annabi Ibrahim da annabi Musa da annabi Isa, na 

karshensu shi ne annabi Muhamad, dukkaninsu daga 

‘yan adam suke, (Allah) ya karfafe su da wahayi ya 

kuma ba su ayoyi da mu'ujizozi, wadanda suke nuni 

akan gaskiyarsu. 

Imani da ranar karshe, yayin da Allah zai tashi na 

farko da na karshe, Allah kuma ya yi hukunci tsakanin 

halittarsa, ya shigar da muminai Aljanna kafirai kuma 

ya shigar da su Wuta. 

Imani da kaddara, cewa: Allah ya san komai, 

abinda ya kasance da kuma abinda zai kasance nan 

gaba, kuma hakika Allah ya rubuta haka, kuma ya ga 

damar hakan, ya halicci komai. 

MUSULUNCI HANYA CE TA FARIN CIKI 

Musulunci addinin dukkanin annabawa ne, ba 

addini ne da ya kebanci Larabawa kawai ba. 

Musulunci shi ne hanyar samun farin ciki na hakika, 

a duniya da ni'ima madawwamiyya a lahira. 

Musulunci shi ne addini guda daya, mai iko a bisa 

amsa bukatun rai da jiki, da warware (magance) 

matsalolin ‘yan Adam. 

Allah - Madaukakin sarki - Ya ce: 

بطَِاۡۡقاَلَۡ﴿ ۡۡۡبَع ضُكُمۡ ۡۡجَميِعَ ا ۡۡۡمِن هَاۡۡٱه  اۡۡۡعَدُو   ۡۡۡلبَِع ض  تيِنََّكُمۡۡفَإمَِّ
 
ِن يِۡۡيأَ ىۡۡۡم  ۡۡفَمَنِۡۡۡهُدٗٔ

قَىَٰۡۡۡوَلاَۡۡيضَِل ۡۡۡفَلاَۡۡهُدَايَۡۡۡٱتَّبَعَۡ رَضَۡۡۡوَمَنۡ ١٢٣ۡۡيشَ  ع 
َ
ريِۡۡۡعَنۡۡأ ۡۡضَنكٗٔاۡۡۡمَعيِشَةٗۡٔۡۡلهَُۥۡۡفَإنَِّۡۡۡذكِ 

مَيَٰۡۡٱل قيََِٰمَةِۡيوَ مَۡۡۡوَنَح شُرُهۥُ ع 
َ
 ۡ[124-123ۡ: طه]ۡ﴾١٢٤أ

Ya ce: Ku sauka kũ biyu daga gare ta gabã ɗaya, 

sãshenku yanã maƙiyi ga sãshe. To, imma dai wata 

shiriya ta zo muku daga gare Ni, to, wanda ya bi 

shiryarwa ta, to, bã ya ɓacẽwa, kuma bã ya wahala. * 

Kuma wanda ya bijire daga ambatõNa (Alƙur'ãni) to, 

lalle ne rãyuwa mai ƙunci ta tabbata a gare shi, kuma 

Munã tãyar da shi a Rãnar kiyãma yanã 

makãho.[124,123 :20} 

ME ZAN AMFANA DAN GANE DA SHIGA 

MUSULUNCI? 

Shiga musulunci yana da fa'idoji masu yawa, yana 

daga cikin su: 

Rabauta da girma a duniya, wato mutum ya 

kasance bawa ga Allah. in ba haka ba ya kasance 

bawa ga san zuciya da shaidan da sha'awe-sha'awe. 

Mafi girman rabo a lahira, ya tsira daga azabar 

wuta, ya kuma shiga aljanna, ya rabauta da yaddar 

Allah, da dawwama acikin aljanna. 

Wadanda Allah zai shigar da su aljanna, za su rayu 

a cikin ni'ima ta har abada, ba mutuwa ko wani nau'i 

na rashin lafiya ko radadi ko bakin ciki ko tsufa, za su 

kuma sami dukkan abinda suke son shi. 

Acikin Aljanna akwai abubuwan jin dadi, da idanu 

bai gansu ba, kunne bai ji su ba, ba kuma su darsu a 

zuciyar wani mutum ba. 

Yana daga dalilan haka fadar sa madaukakin sarki: 

اۡعَمِلَۡۡۡمَنۡ ﴿ ِنۡصََٰلحِٗٔ وۡ ۡۡذَكَرۡ ۡۡم 
َ
نثَيَٰۡۡۡأ

ُ
مِنۡ ۡوهَُوَۡۡۡأ ييِنََّهُۥۡۡمُؤ  ةٗۡٔۡۡفلَنَُح  زيِنََّهُمۡ ۡطَي بَِةٗٔ ۡۡۡحَيَوَٰ ۡۡوَلنََج 

رهَُم ج 
َ
سَنِۡۡأ ح 

َ
مَلوُنَۡۡۡكَانوُا ۡۡمَاۡۡبأِ  ۡ[97ۡۡ: النحل]ۡ﴾ ٩٧ۡيَع 

Wanda ya aikata (aiki) na gari  daga namiji ko mace 

alhalin yana mu'umini lalle za mu raya shi rayuwa mai 

dadi, kuma lalle za mu saka musu da ladan su da mafi 

kyan abinda suka kasance  suna aikatawa.{97 : 16} 

HASARAR ME ZAN YI IDAN NA KI 

MUSULUNCI? 

Mutum zai yi hasarar mafi girman ilimi da sani, shi 

ne sanin Allah, kuma zai yi hasarar imani da Allah, 

wanda ya ke bawa mutum aminci da nutsuwa a 

duniya, da ni'ima madawwamiyya a lahira. 

Mutum zai yi hasarar tsinkaye a bisa mafi girman 

littafi da Allah ya saukar da shi zuwa ga mutane, da 

kuma imani da wannan littafi mai girma. 

Zai yi hasarar imani da annabawa masu girma, 

kamar yadda zai yi hasarar zama tare da su a aljanna 

ranar alkiyama, zai kasance abokin zaman shaidan 

da masu laifuffuka da dagutai (wadanda aka 

bautawa) a cikin wutar jahannama, tir da wannan 

gida kuma tir da wannan makotaka. 

Allah - Madaukakin sarki - Ya ce: 

﴿ ...ۡۡۡ َّذِينَۡۡۡٱل خََٰسِرِينَۡۡۡإنَِّۡۡۡقلُ  ا ۡۡۡٱل نفُسَهُمۡ ۡۡخَسِرُو 
َ
ليِهِمۡ ۡۡأ ه 

َ
لاَۡۡٱل قيََِٰمَةِۡ ۡۡيوَ مَۡۡۡوَأ

َ
َٰلكَِۡۡۡأ ۡۡهُوَۡۡۡذَ

رَانُۡ ِنۡۡلهَُم١٥ۡۡٱل مُبيِنُۡۡۡٱل خسُ  قهِِمۡ ۡۡم  ِنَۡۡۡظُللَۡ ۡۡفوَ  ارِۡۡۡم  َٰلكَِۡۡۡظُللَ  ۡۡۡتَح تهِمِۡ ۡۡوَمِنۡۡٱلنَّ ُۡۡۡيُخَو فُِۡۡۡذَ ۡۡٱللَّّ
 ۥۡۡبهِۦِ  ۡ[16-15ۡ: الزمر]ۡ﴾ ١٦ۡفَٱتَّقُونِۡۡۡيََٰعبَِادِۡعِبَادَهُ

Kace hakika hasararru su ne wadanda suka yi 

hasarar kawunansu da iyalan su ranar alkiyama, ku 

saurara, wannan ita ce hasara bayyananna. * Sunã da 

waɗansu inuwõwi na wutã daga samansu, kuma daga 

ƙasansu akwai waɗansu inuwõwi. Wancan Shĩ ne Allah 

ke tsõratar da bãyinSa da shi. Yã bãyĩNa! To, ku bĩ Ni 

da taƙawa.{16, 15 :39) 

Kada ka jirkinta (daukar) matsaya) 

Duniya ba gidan dawwama ba ce... 

Kowanne kyau zai bace daga gare ta, kuma 

kowacce  sha'awa za ta bace... 

Wuni zai zo wanda, za'a yi hisabi a cikin sa, akan 

dukkan abinda ka gabatar, shi ne ranar alkiyama, 

Allah madaukakin sarki ya ce: 

رمِِينَۡۡۡفَتَرَىۡۡۡٱل كِتََٰبُۡۡۡوَوُضِعَۡ﴿ فقِيِنَۡۡۡٱل مُج  اۡۡمُش  ۡۡهََٰذَاۡۡۡمَالِۡۡۡيََٰوَي لتََنَاۡۡۡوَيقَُولوُنَۡۡۡفيِهِۡۡۡمِمَّ
َّاۡ ۡۡكَبيِرَةًۡۡۡوَلاَۡۡصَغِيرَةٗۡٔۡۡيُغَادِرُۡۡۡلاَۡۡٱل كِتََٰبِۡ َٰهَا ۡۡۡإلِ صَى ح 

َ
اۡ ۡۡعَمِلُوا ۡۡۡمَاۡۡوَوجََدُوا ۡۡۡأ لمُِۡۡۡوَلاَۡۡحَاضِرٗٔ ۡۡيَظ 

اۡرَب كَۡ حَدٗٔ
َ
ۡۡ[49ۡۡ: الكهفۡ]ۡ﴾٤٩أ

Kuma aka aje littãfin ayyuka, sai ka ga mãsu laifi 

sunã mãsu jin tsõro daga abin da ke cikinsa, kuma 

sunã cẽwa "Kaitonmu! Mẽne ne ga wannan littãfi, bã ya 

barin ƙarama, kuma bã ya barin babba, fãce yã 

ƙididdige ta?" Kuma suka sãmi abin da suka aikata 

halarce. Kuma Ubangijinka bã Ya zãluntar kõwa[49 : 

18} 

Hakika Allah mai girma da daukaka ya bada labari 

cewa, mutumin da bai musulunta ba, lalle makomar 

sa dawwama a cikin wutar jahannama har abada. 

Hasarar ba mai sauki ba ce, a'a hasara ce mai 

girma. 

لََٰمِۡۡۡغَي رَۡۡۡيبَ تَغِۡۡۡوَمَن﴿ اۡۡٱل إسِ  بَلَۡۡۡفلََنۡۡديِنٗٔ ۡۡ﴾٨٥ٱل خََٰسِرِينَۡۡۡمِنَۡۡۡٱلۡأٓخِرَةِۡۡۡفيِۡۡوهَُوَۡۡۡمِن هُۡۡۡيُق 
ۡۡ[85ۡ: عمرانۡۡآل]

{Kuma wanda ya nẽmi wanin Musulunci ya zama 

addini, to, bã zã a karɓa daga gare shi ba. Kuma shi a 

Lãhira yana daga cikin mãsu hasãra{85 : 3}. 



~ 26 ~ 

Musulunci shi ne addini, wanda Allah ba ya karbar 

wani adddini daga addinai in ba shi ba. 

Allah ya halicce mu, kuma zuwa gare shi mu ke 

komawa, wannan duniya jarrabawa ce a gare mu. 

Ka sakankance: (tabbatar) cewa, wannan duniyar 

takaitacciya ce, misalin mafarki... babu wani da yasan 

yaushe ne zai mutu! 

Menene zai kasance amsarka ga mahalaccinka 

ranar alkiyama: Me yasa baka bi gaskiya ba?me yasa 

baka bi cikamakin annabawa ba? 

Me za ka amsawa Ubangijinka ranar alkiyama, ga 

shi ya gargadeka kada ka bi kafirci, ka bi hanyar 

musulinci, kuma ya baka labari cewa makomar kafirai 

halaka a cikin wuta har abada. 

kuma Allah Madaukaki ya ce 

َّذِينَۡ﴿ بوُا ۡۡۡكَفَرُوا ۡۡۡوَٱل لََٰٓئكَِۡۡۡبِـَٔايََٰتنَِا ۡۡۡوَكَذَّ و 
ُ
حََٰبُۡۡۡأ ص 

َ
ۡۡ﴾ ٣٩ۡۡخََٰلدُِونَۡۡۡفيِهَاۡۡۡهُمۡ ۡۡٱلنَّارِۡ ۡۡأ

ۡۡ[39ۡۡ: البقرة]
Kuma waɗanda suka kãfirta, kuma suka ƙaryata 

game da ãyõyinMu, waɗannan sũ ne abõkan Wuta; sũ 

a cikinta madawwama ne. {39 :2} 

Babu wani uzuri ga wanda ya bar gaskiya, 

ya yi koyi da iyaye da kakanni. 

Allah mai girma da daukaka ya bamu labari cewa:  

mutane da yawa suna kin shiga musulunci, don 

tsoran yanayi  (al’ummar) da suke rayuwa a cikin ta. 

Da yawa kuma suna kin musulunci, saboda ba sa 

son canza akidojin su, wadanda suka gaje su daga 

iyayen su, suka kuma saba da su, dayawa daga cikin 

su, taassubaci (riko) da barna wacce suka gaje ta 

yana hanasu shiga musulunci.. 

Wadannan gaba dayansu ba su da wani uziri akan 

haka, za su tsaya a gaban Allah ba tare da wata hujja 

ba. 

Babu wani uzuri ga mai kore samuwar Allah wai ya 

ce: Zan tabbata akan (akidar) kore samuwar Allah, 

domin ni an haifeni acikin iyali masu kore samuwar 

Allah, a'a, ya jaba a kan shi ya yi amfani da hankalin 

da Allah ya ba shi, ya kuma lura da girman sammai 

da kasa, ya yi tunani da hankalinsa wanda 

mahaliccinsa ya ba shi, don ya gane cewa wannan 

kasantccen yana da mahalicci.  Hakanan wanda yake 

bautawa duwatsu da gumaka ba shi da wani uziri na 

koyi da iyayensa, a'a yana wajaba akansa ya binciki 

gaskiya ya kuma tambayi kansa, yaya zan bautawa 

sandararrun abubuwa (marasa motsi) ba sa ji na, ba 

sa gani na, ba sa kuma amfanar da ni wani abu?! 

Haka nan Banasare (Kirista) wanda ya yi imani da 

wasu abubuwa, da suka  sababawa hankali da 

tunani, yana wajaba ya tambayi kansa: Ta yaya 

Ubangiji zai kashe dansa wanda bai aikata wani laifi 

ba, saboda zunuban wasu mutane daban! wannan 

yana daga zalunci!. Yaya zai yi wu ga ‘yan adam su 

gicciye kuma su kashe dan ubangiji!  Shin Ubangiji  

bai zamo ba mai iko ne akan ya gafarta zunuban ‘yan 

adam ba tare da ya yi musu rangwame  na su kahe 

dansa ba? shin ubangiji bai zamo mai iko ba a bisa 

ya kare dansa? 

Abinda yake wajibi akan mai hankali ya bi gaskiya, 

kada ya yi koyi da iyaye da kakanni akan barna. 

Allah - Madaukakin sarki - Ya ce: 

ا ۡۡۡلهَُمۡ ۡۡقيِلَۡۡۡوَإِذَاۡ﴿ نزَلَۡۡۡمَا ۡۡۡإلِيََٰۡۡۡتَعَالوَ 
َ
ُۡۡۡأ بنَُاۡۡقَالوُا ۡۡۡٱلرَّسُولِۡۡۡوَإِليَۡۡٱللَّّ ناَۡۡمَاۡۡحَس  ۡۡعَليَ هِۡۡۡوجََد 

وَلوَۡ ۡءَاباَ ءَناَ  ۡ
َ
لمَُونَۡۡۡلاَۡۡءَاباَ ؤهُُمۡ ۡكَانَۡۡأ اۡۡۡيَع  تَدُونَۡۡۡوَلاَۡشَي ـ ٗٔ  ۡ[104ۡ: المائدةۡ]ۡ﴾١٠٤يَه 

Kuma Idan akace da su ku taho zuwa abinda Allah 

ya saukar, ku taho zuwa manzo (sai) su ce abinda 

muka sami iyayenmu akansa ya ishe mu, shin koda 

iyayen na su ba sa hankaltar wani abu, ba sa kuma 

shiryuwa.{104 : 5}. 

WANDA YAKE SON YA MUSULUNTA KUMA 

YANA TSORAN KADA  ‘YAN’UWANSA SU 

CUTARWAR DA SHI YA ZAI YI? 

Wanda yake son ya musulunta, kuma yana tsroran  

jama'ar da take kewaye da shi, zai yi wu ya musulnta 

ya boye imaninsa, har zuwa lokacin da Allah zai 

yassare masa, wata hanya ta alkhairi da zai tsaya da 

kansa ya bayyanar da musulincinsa. 

Yana daga wajibi a gare ka, ka karbi musulunci da 

gaggawa, sai dai ba ya wajaba a kanka ka bawa 

wadanda suke kewaye da kai labarin musuntarka, ko 

ka bayyanar da shi, idan hakan akwai cutarwa a gare 

ka. 

Ka sani cewa, idan ka musulunta, zaka zamo dan 

uwa ga miliyoyin Musulmai, kuma zai yi wu ka sadu 

da masallaci ko cibiyar musulinci dake garinka, ka 

nemi shawararsu, da taimako, hakan zai faranta 

musu rai. 

Allah - Madaukakin sarki - Ya ce: 

َۡۡۡيَتَّقِۡۡۡوَمَنۡۡ... ﴿ ۡۥۡۡيَج عَلۡۡٱللَّّ َّهُ اۡۡۡل زُق ه٢ُۡۡۡۡۡمَخ رجَٗٔ ۡۡ﴾٣... ۡۡيَح تسَِبُۡ ۡۡلاَۡۡۡحَي ثُۡۡۡمِنۡ ۡۡوَيرَ 
 ۡ[3-2ۡ: الطلاق]

Kuma wanda ya bi Allah da takawa zai sanya masa 

mafita kuma zai azurta shi daga inda ba ya zato,{3 ,2 

:65} 

Ya Kai Mai Karatu Mai Girma. 

Shin yardar da Allah mahalincinka,-wanda ya yi 

ni'ima a gare ka, da dukkanin ni'imominsa, kuma ya 

kasance yake ba ka abinci, alhalin kana dan tayi, 

acikin mahaifiyarka, yake kuma azurta ka da iska 

wacce kake shaka yanzu- shi ne mafi mahimmanci 

daga yardar mutane a gare ka ?. 

Shin rabon duniya dana lahira bai zamo ya 

cancanci bada dukkan abinda bai kai shi ba, na daga 

abubuwan jin dadi na duniya mai gaushewa? wallahi 

ya cancanta! 

Kar ka bari abinda ya shude maka, ya hanaka 

gyara matafiyarka ta kuskure, da aikata abinda yake 

ingantacce. 

Ka sance mu'umini na hakika a yau, kada kaba 

shaidan dama ya tsayar da kai bin gaskiya. 

Allah - Madaukakin sarki - Ya ce: 

هَا﴿ ي 
َ
أ هََٰنۡ ۡۡجَا ءَكُمۡۡقدَۡ ۡۡٱلنَّاسُۡۡۡيََٰٓ ِنۡۡبرُ  ب كُِمۡ ۡۡم  نزَل نَا ۡۡۡرَّ

َ
اۡۡإلِيَ كُمۡ ۡۡوَأ اۡۡنوُرٗٔ بيِنٗٔ ١٧٤ۡۡۡۡم 

ا مَّ
َ
َّذِينَۡۡۡفَأ ِۡۡۡءَامَنُوا ۡۡۡٱل تَصَمُوا ۡۡۡبٱِللَّّ خِلُهُمۡ ۡۡبهِۦِۡۡوَٱع  مةَ ۡۡۡفيِۡۡفسََيُد  نِ هُۡۡۡرَح  لۡ ۡۡم  دِيهِمۡ ۡۡوَفضَ  ۡۡإلِيَ هِۡۡۡوَيَه 

ا اۡۡۡصِرََٰطٗٔ تَقيِمٗٔ س   ۡ[175-174ۡ: النساءۡ]ۡ﴾١٧٥ۡم 
Yã kũ mutãne! Haƙĩƙa wani dalĩli daga Ubangijinku 

yã zo muku kuma Mun saukar da wani haske, 

bayyananne zuwa gare ku. * To, amma waɗanda suka 

yi ĩmãni da Allah kuma suka yi riko da Shi, to, zai shigar 

da su cikin wata rahama daga gare Shi da wata falala, 

kuma Ya shiryar da su zuwa gare Shi ga tafarki 

madaidaici.{175, 174 :4} 

Shin ka shirya don daukar mafi girman 

mataya a rayuwarka? 

Idan dukkan wannan abinda ya gabata ya kasance 

dalilai ne na hankali  a gare ka, kuma ka yi furici da 

hakika, a zuciyarka, to, ya wajaba a gare ka, ka yi bi 

mataki na farko, ka musulunta, shin kana son in  

taimaka maka, abisa daukar mafificin matsaya a 

rayuwarka da kuma shiryar da kai zuwa yadda za ka 

musulunta?. 

Kada ka sanya zunubanka su hana ka shiga 

musulunci, hakika Allah ya ba mu labari a cikin 

Alkur'ani cewa, shi yana gafarta zunuban mutum baki 

daya, idan ya musulunta ya tuba ga mahaliccinsa, 

harma bayan ka karbi musulunci.  A dabi'ance kai 

zaka aikata wasu zunubai, mu yan adam ne ba 

mala'iku ba ne ababan tsarewa, sai dai abinda ake 

nema daga gare mu, mu nemi gafara daga Allah mu 

kuma koma zuwa gare shi, idan Allah ya ga  ka yi 

gaggawar karbar gaskiya ka shiga musulunci, ka yi 

furuci da kalmar shahada biyu, to, hakika shi zai 

taimake ka abisa barin zunubai, wanda yake 

fuskantar Allah yake kuma bin gaskiya, Allah zai 

datar da shi ga karin alkhairi, kada kai kokwantan 

shiga musulunci a yanzun nan. 

Yana daga dalilan haka fadarsa madaukakin sarki: 

َّذِينَۡۡۡقلُ﴿ ا ۡۡۡل لِ فَرۡ ۡۡينَتَهُوا ۡۡإنِۡۡكَفَرُو  اۡۡلهَُمۡۡيُغ   ۡ[38ۡۡ: الأنفال]ۡۡ﴾ ٣٨... ۡسَلَفَۡۡۡقدَۡ ۡمَّ
Kace da wadanda suka kafirce in suka hanu (suka 

bar abinda suke yi na kafirci) za'a gafarta musu abinda 

ya shude.{38 : 8}. 

Shiga musulunci lamarinsa mai sauki ne, ba ya 

bukatuwa zuwa al'adu (na biki) ko wasu abubuwa na 

musamman, ko sai a gaban wani, abida kawai yake 

kan mutum kawai, ya yi furici da shahada biyu, yana 

mai sanin  ma'anarsu, yana kuma mai imani da su. 

Hakan kuwa shi ne ya ce:  (Ina shaidawa babu abin 

bautawa da gaskiya sai Allah, ina kuma shaidawa 

hakika annabi Muhammad manzon Allah ne) in ya 

saukaka a gare ka, ka fada da harshen larabci yana 

da kyau, idan kuma hakan zai wahala a gare ka, to, 

ya isa ka yi furici da su, da harshenka, da hakan za 

ka kasance musulmi, sannan yana wajaba akanka, 

ka koyi addininka, wanda shi ne asalin farin cikinka a 

duniya da kuma tsirarka a lahira. 

Don neman karin bayani dangane da musulunci, 

ina yi maka wasiyya da shiga shafin: 

 

Mai hada (likau)  fassarar ma'anonin Alkur'ani mai 

girma da harshen......: 

 

Domin kuma kasan yadda za ka gudanar da 

musulunci, muna yi maka wasiyyar shiga shafin: 

